Divulgasãu: Kel dukumentu li ta sirvi só pa da informasãu y pa dizenvolvimentu di pulítikas. El é ka un diklarasãu jurídiku vinkulativu. Kontiúdus des dukumentu pode ser alteradu di akordu ku kritériu di Gabineti Izekutivu di Saúdi y Sirvisu Umanu (EOHHS). Tudu dizisãu pulítiku final ta stabelesedu di akordu ku rugulamentus di MassHealth y di orientason sub-regulamentar.

Riuniãu Virtual Trimestral di Menbrus y di Família di Jestãu di Kazus Kumunitáriu: 4 di maiu di 2026
AJÉNDA
	Asuntu
	Oráriu

	Atualizasãu di Sirbisus di CSN

	5:00 – 5:40 di tardi

	Riasãu di menbrus y di famílias di CCM


	5:40 – 6:30 di tardi



Famílias di CCM pidi más informasãu sobri es prugrama CARES for Kids.

Rispósta di OLTSS: CARES for Kids é un sirbisu de jestãu di kazus spesífiku ki kumesa ta funsiona na mês di julhu di 2023. E ta presta kordenasãu di kuidadus ki ta foka na família pa kriansas y jóvens ki ten nisidadis médiku y sosial konpléksu. Es prugrama ka sta dispunível só pa menbrus di CCM, mas tanbe pa kalker menbru di pediatria ku menus di 21 anu. Médikus ki ta trata pasientis fóra di ospital pode tanbe inskreve nes prugrama y, si menbrus ta trabadja ku kes provedoris fóra di sistéma, es pode resebe kuidadus estra di jestãu di sirbisus di saúdi.
Famílias di CCM purgunta di ki manera é ki CCM sta satisfaze nisidadis di jestãu di kuidadus ki ka sta ta ser kubértu pa família já ki prugrama C4M ka sta avansa nes mumentu.
Rispósta di OLTSS: MassHealth ta kontinua ta trabadja di pértu ku CCM y ku asistentis susial klíniku di CCM pa oferese menbrus y famílias másimu di apoiu pusível. Nes mumentu, nu ka sta na puzisãu di spandi apoius pur kauza di limitasãu di orsamentu.
Famílias di CCM purgunta modi ki CCM ta iduka provedoris sobri prugrama di CCM ma tanbe sobri otus prugrama di MassHealth pa kriansas ki ten prublémas konpléksu di saúdi. Ten pediatras ki ka sta informadu di kes prugrama, spesialmenti di prugrama CARES for Kids.
Rispósta di OLTSS: CCM dja faze alguns atividadi di divulgasãu na unidadis di internamentu pa iduka sobri prugrama di CCM, mas inda e ka da formasãu igual a kel la pa kes médikus ki ta presta sirvisus anbulatóriu. CCM ka ta faze formasãu sobri CARES for Kids pa médikus pamódi e jiridu pa otu ikipa. MassHealth pode informa kel ikipa sobri kes profisionais ki ka sabe des prugrama.
Famílias di CCM purgunta: - Ten informasãu sobri ki sirbisus Prugrama di Cares for Kids ta oferese?
Rispósta di OLTSS: Ta pode atxadu más informasãu sobri Prugrama di Cares for Kids y sirbisus spesífiku di kordenasãu inkluídu, na pájina CARES for Kids Frequently Asked Questions di mass.gov.
Famílias di CCM pidi un splikasãu sobri kuzé ki es prugrama di C4M ki prupodu ta inklui.
Rispósta di OLTSS: MassHealth ka ta pode avansa ku lansamentu di C4M móda staba planiadu pamódi prubléma ki stadu ku el gósi ku orsamentu. Fazedu tanbe un pauza na spansãu o kriasãu di prugramas di MassHealth. Prugrama di C4M fazedu pa oferese un kordenasãu di kuidadu konpriensivu y jestãu di kazu ki ta apoia menbrus y família di CCM.
Famílias di CCM pidi informasãu atualizadu di puzisãu ki sta un potensial prugrama fleksível di CCA. Famílias partilha ma kel la ta djudaba alivia un poku kel difikuldadi provokadu pa kes óra di enfermajen ki ka prienxedu.
Rispósta di OLTSS: Konsiderandu dimóra ki ten gósin na omentu di taxas y na stabelisimentu di novus prugrama, nu ka ta pode kria un prugrama fleksível di CCA nes mumentu. MassHealth te inda ta analiza kes dadu di prugrama di PCA Option.
Famílias di CCM purgunta si MassHealth ta pode kria algun tipu di lisénsa ki ta primiti ajénsias di CCAs trabadja más di ki 40 óra pa semana. Famílias partilha ma alguns ajénsia ka ta otoriza-s trabadja más ki 40 óras pur semana pamódi ka ten taxa di trabadju straordináriu, mesmu si kel família sta otorizadu pa más di 40 óra pa semana.
Rispósta di OLTSS: Nes mumentu ka ten un taxa pa óras straordináriu pa kes sirbisu di CCA y, móda nu sabe, maior parti di ajénsias ka ta primiti ki CCAs trabadja más di 40 óra. Un taxa di óra straordináriu ta konsideradu un spansãu di prugrama y e ka ta pode inplementadu gósin pamódi konstranjimentu na orsamentu. Menbrus y famílias ki ten otorizasãu pa más di 40 óra di CCA pode dividi ses óra pa diferentis ajénsia o enprega txeu CCA pa konpleta kes óra.
Famílias di CCM purgunta kal ki é diferénsa entri fixa di konpetensia di enfermeru/a indipendenti (IN) ki MassHealth sta ta prupoi pa iziji pa tudu INs y uke es ta prienxe atualmenti pa Diretóriu di Enfermerus di CCM.
Rispósta di OLTSS: MassHealth ta kontinua ta spera pa INs ki sta inskritu na Diretóriu di Enfermeru/a di CCM konpleta ses perfil dretu, ma INs e ka ta obrigadu inskreve na Diretóriu. Enbora txeu INs sta inskritu na Diretóriu, nu sabe ma nen tudu es sta. MassHealth sta propoi riuni kes dadu pa ten sertéza ma kes dadu sobri kel spriensia sta dispunivel pa tudu menbrus pa tudu INs.
Famílias di CCM manifesta ses priukupasãu sobri mudansas prupostu di izijénsias di ilijibilidadi na prugrama di enfermeru indipendenti y es purgunta si kes mudansa sta ta vigora. Famílias iziji ki disizons sobri si ta kontratadu o nãu un enfermeru dexadu pa famílias toma.
Rispósta di OLTSS: Intensãu di kes prupósta di mudansa e pa midjora kualidadi di kuidadu y suguransa má tanbe pa tendu sertéza ma enfermerus/as ta ten apoiu ki es meste pa prestasãu di sirvisus. MassHealth sta ta analiza testemunha sobri kes mudansa ki prupodu y, nes mumentu, nu ka pode faze mas komentáriu.
Famílias di CCM pidi informasãu sobri kel inkéritu ki fazedu na marsu pa rekolheba riasãu di menbrus di CCM ki ta uza prugrama di izensãu di DDS pa kuidadus na kaza y na kumunidadi. Famílias purgunta pamódi ki kel inkéritu te inda sta ta fazedu konsiderandu moratória di orsamentu. Famílias partilha ses difikuldadi na partisipa na inkéritu.
Rispósta di OLTSS: Kel inkéritu é finansiadu y izijidu pa governu federal y jeridu pa ikipa de izensãu di MassHealth. MassHealth ta kontakta ku menbrus ki tevi difikuldadis ku inkéritu di modu ki ses opiniãu pode ser transmitidu pa ikipa ki konduzi inkéritu.
Famílias di CCM purgunta si ta pudia ten un prugrama di izensãu pa menbrus di CCM di manera ki menbrus di CCM ta pode ten asésu a finansiamentu y kontrata ses própi ikipa, kómu mudalidadi di autojerensiamentu di izensãu di DDS.
Rispósta di OLTSS: MassHealth dja analizaba antis kes opsãu di izensãu (HCBS) regulatóriu pa sirbisus di bazi kumunitáriu y dumisiliar pa populasãu di CCM. Un izensãu ta izijiba finansiamentu, pur isu e ka pode inplementadu nes mumentu. É inpurtanti sabe tanbe ma menbrus ta pode ten só un izensãu di HCBS di kada bes. Si parse oportunidadis di finansiamentu y spansãu na futuru, MassHealth ta trabadja na parseria ku menbrus y famílias pa disidi di ki manera kes rekursu ta serba dadu. Kes opsãu ki diskutidu antis ta inkluíba un izensãu ki ta podeba serba dispunível só pa alguns menbru, spansãu di taxa jeral, o algun tipu di taxa ki ben krisentadu dependendu di konpleksidadi di kuidadu.
Famílias di CCM purgunta si inskrisãu na izensãu regulatóriu di HCBS ta afeta sirbisus di CCM o inskrisãu na prugrama di Kaileigh Mulligan.
Rispósta di OLTSS: Nãu. Menbrus pode sta na CCM y sta na un izensãu regulatóriu di HCBS. Kaileigh Mulligan é un via di elijibilidadi y e ka ta afeta asésu a izensãu regulatóriu di HCBS o sirbisus di CSN.
Famílias di CCM purgunta si enfermerus di CSN pode fika ku un menbru na urjénsia te el internadu, spesialmenti na kazu di na urjénsia es sta ta trata di un asuntu spesífiku y urjenti y nãu kes otu kuidadus di saúdi di menbru.
Rispósta di OLTSS: MassHealth pode rienbolsa pa sirbisus di CSN ate óra ki ospital asumi kuidadu di un menbru y provedoris di kuidadu ser indikadu. A partir des pontu, kes sirbisu ta serba konsideradu duplikadu. MassHealth ta rijista-l pa futuru diskusãu y e ta ben da más orientasãu.
Famílias di CCM purgunta si kes priukupasãu sobri duplikasãu di sirbisus ta afeta otus tipu di konsulta médiku kuandu un dotor sa ta presta kuidadu di saúdi y enfermerus di CSN sta prezenti, o un menbru di família ki sta ta trabadja komu CCA sta prezenti.
Rispósta di OLTSS: MassHealth ta retoma es asuntu pa discuti-l midjor y pa ben da mas orientasãu.
Famílias di CCM purgunta si ospital ta asumi responsabilidadi si ramédi ka dadu na óra o si un konvulsãu kontesi enkuantu kel menbru sta na ospital, y si nãu, ken ki ten responsabilidadi.
Rispósta di OLTSS: MassHealth ta leba kel opiniãu en konsiderasãu, y e ta ben da mas orientasãu.
OLTSS purgunta si famílias fika txeu tenpu ta spera ser atendidu na Urjénsia, pamódi kel li ten sidu un tendénsia ultimamenti na ospital.

Famílias di CCM partidja ki es ten fikadu txeu tenpu ta spera na Urjénsia, má es ka sabe mó ki ospital ta kobra pa kes óra.
Famílias di CCM purgunta si kes mudansa prupostu na kes regulamentu di prestadoris di sirbisus di CSN ta siginifika ma famílias pode transfiri kes óra di CCA di semanas ki es ka ta utiliza/ka pode uza-s, y pa uza-s dipos duranti tenpu di PA.
Rispósta di OLTSS: Kel li é objétivu di prupósta di mudansa na regulamentu. Data efetivu di prupósta di mudansa na regulamentu ta kumesa dia 15 di setenbru. MassHealth ta kontakta famílias óra ke kes regulamentu entra na vigor.
Famílias di CSN purgunta si ainda es pode da ses opiniãu sobri kes regulamuntu prupostu.
Rispósta di OLTSS: Kel priudu di konsulta públiku pa kes regulamentu di taxa di CSN y pa regulamentus di prestadoris di sirbisu finda dia 29 di abril, pa 5 óra di tardi.
Famílias di CCM purgunta si orsamentu di stadu ta ben afeta sirbisus di CSN ki famílias atualmenti ten direitu?
Rispósta di OLTSS: Kel orsamentu atual ka ta ben afeta kes sirbisu atual di CSN ki sta na planu di stadu. Si CCM disidi ma kes sirbisu é klinikamenti nesesáriu, kel orsamentu ka ta ten ninhun ifeitu na kes sirbisu. Si menbrus pode uza tudu kes sirbisus otorizadu na planu di stadu, kes sirbisu ta pagadu indipendentimenti di orsamentu.
Famílias di CCM purgunta pamódi ki ka ten un opsãu pa oferese sirbisus fleksível di CCA pa substituí kes óra di enfermajen ki ka uzadu. Famílias di CCM spresa ses opinãu ma kel li ka divia depende di limitasãu di orsamentu pamódi kes óra di enfermajen dja otorizadu y e ta kustaba más, si es uzadu.
Rispósta di OLTSS: Kel orsamentu ta stabelesedu ku bazi na utilizasãu di anu anterior, y nãu na tutal di unidadis avaliadu. Si menbrus uza kes tudu ses óra di enfermajem, kes sirbisus ta kubridu indipendenti di orsamentu, má kel li pode afeta otus orsamentu/prugramas di stadu.
Famílias di CCM purgunta si dja pensadu na omentu di nunbru di óras di treinamentu dispunível, baziadu na nunbru di óras ki un menbru e otorizadu, o pa konpleksidadi adisional komu difikuldadi di kumunikasãu ki provoka atrazu o prolonga prusésu di treinu.
Rispósta di OLTSS: Omentu di óras dispunível di treinamentu ta ser konsideradu un spansãu di prugrama, ki nu ka ta pode faze nes mumentu pamódi konjelamentu di orsamentu.
Famílias di CCM purgunta si un ajénsia ta pode uza kes óra ki djuntadu pamódi ka uzadu te kel nunbru di óra otorizadu, pa paga pa treinu adisional?
Rispósta di OLTSS: MassHealth ta leba in konta kel li pa un análize más profundu y e ta transmiti famílias ses konkluzãu.
